
Incumbensa Derungs (Lumbrein) concernent mesiras che pon vegnir realisadas svelt per simplifitgar las prescripziuns 

da construcziun en il chantun Grischun 

 

La situaziun en connex cun il spazi d'abitar en il chantun Grischun è tendida en bleras regiuns. Custs da construcziun creschents, 
prescripziuns cumplexas e lungas proceduras da permissiun engrevgeschan la realisaziun da spazi d'abitar ch'è urgentamain 

necessari. Las consequenzas da quai èn ina purschida limitada e pretschs creschents, spezialmain en territoris turistics ed urbans. 
Quai è ina chargia cunzunt per la populaziun locala. 

Ultra da la promoziun da la construcziun d'abitaziuns, ch'è previsa sin plaun chantunal, sto il focus er vegnir mess sin ina 
simplificaziun e sin ina flexibilisaziun da las prescripziuns da construcziun. Regulaziuns pli flexiblas che tegnan quint da las 

relaziuns regiunalas e da las sfidas specificas pon gidar considerablamain ad accelerar ils projects da construcziun e d'als realisar 
en moda pli economica. Sbassar ils custs da construcziun cun eliminar regulaziuns nunnecessarias ha en quest connex in effect 

sumegliant positiv sco promoziuns finanzialas, n'engrevgescha dentant betg supplementarmain las finanzas chantunalas e 
communalas. La finamira è quella da reducir il grond dumber da prescripziuns senza perder la qualitad e d'adattar la construcziun 

d'abitaziuns als basegns da las regiuns. 
 

La Regenza vegn perquai incumbensada da realisar immediatamain mesiras ch'èn realisablas svelt en il dretg da construcziun 
cun agid d'ina revisiun correspundenta da l'Ordinaziun davart la planisaziun dal territori per il chantun Grischun (OPTGR; 

art. 40–62) e da repassar las prescripziuns entaifer l'administraziun (p.ex. commentari tar la OPTGR, mussavias e directivas). 
En quest connex duain er vegnir fatgas simplificaziuns da la procedura digitala per la permissiun da construcziun (eBau), ch'èn 

realisablas svelt. 
 

Cuira, ils 24 d'avrigl 2025 
 

Derungs (Lumbrein), Luzio, Oesch, Altmann, Beeli, Berther, Berthod, Berweger, Bettinaglio, Brunold, Buchli, Bundi, Caluori, 
Collenberg, Crameri, Derungs (Domat), Epp, Furger, Gansner, Hartmann, Heini, Hermann, Hohl, Holzinger-Loretz, Kappeler, 

Kasper, Koch, Kocher, Kohler, Loepfe, Lunghi, Maissen, Mani, Menghini-Inauen, Michael (Donat), Michael  
(Castasegna), Mittner, Niederreiter, Orlik, Patzen, Righetti, Rüegg, Saratz Cazin, Schneider, Schutz, Spagnolatti, Stiffler,  

Tomaschett, Ulber, von Moos, von Tscharner, Wieland, Zanetti (Sent)    
 

 


